
Nunatta nunatut timersornikkut unammersuartarfissaa pillugu suleqatigiissitap 

misissuinera UKA2019/32-imi inatsisartut aalajangiussaat naammasseqqullugu 

minissuinerullu inerniliussai saqqummiuteqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

Suleqatigiissitap suliai kingusinnerpaamik UPA2023 nallertinnagu 

saqqummiunneqassapput. 

(Inatsisartuni ilaasortaq Anders Olsen, Siumut) 

 

 

Akissuteqaat 
(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Siullermeerneqarnera 
 

Naalakkersuisut sinnerlugit Inatsisartuni ilaasortaq Anders Olsen, Siumut, Inatsisartut 

aalajangiiffigisassaattut siunnersuummik saqqummiussaqarmat qutsavigaara. 

 

Naalakkersuisut timersornerup siuarsarneqarnissaa ineriartortinneqarnissaalu pingaartippaat 

periarfissallu Kalaallit Nunaanni Timersoqatigiit Kattuffiata nunarsuarmi nunani 

aalanerpaaffiunissatsinnik takorluugaqarnermik iluaqutaasinnaasutut periarfissat 

isiginiartuaannarpavut. 

 

Naalakkersuisut timersorneq pingaartittorujussuugaat Naalakkersuisut erseqqissaatigissavaat. 

Tamanna maannakkut Timersornermut Naalakkersuisoqarneranik erseqqissarneqarpoq. 

Tamanna ilutigalugu Inatsisartut timersorneq aamma qitiutikkaat Naalakkersuisut 

maluginiarpaat. 

 

Suleqatigiissitap taaneqartup 2020-2021-mi suliai pillugit Naalakkersuisut ilisimatinneqarput. 

Suleqatigiissitaq ima angusaqartigaaq allaat misissuinermit inernerit kingusinnerpaamik 

Inatsisartut 2023-mi upernaakkut ataatsimiinneranni Inatsisartunut saqqummiussisinnaanerat 

piviusorsiorpalaarluni. 

 

Siunnersuuteqartup aningaasaliinissaq pillugu oqaaseqaatai Naalakkersuisut tusarpaat aamma 

suleqatigiissitap suleqqinnermini tamanna ilanngukkumaaraa qulakkeerneqassaaq.  

 

Taamatut oqaaseqarlutik Naalakkersuisut siunnersuut akuersissutigineqassasoq inassutigaat. 


